
Yvirlit yvir arbeiðsuppgávur á Jarðfrøðisavninum, heystið 2002

Høvuðsuppgávurnar á JFS kunnu býtast upp nakað soleiðis;

1. Uppgávur í tilknýti til oljuvirksemið:

a. Dagføring av høvuðsleitimyndlinum á 6-ára loyvisøkjunum við støði í nýggjum dátum frá boringum og seismikki (H.Ziska og C.Andersen).

b. Metingar viðvíkjandi kanningarúrslitunum í tilknýti til 9-ára loyvini við atliti at samráðingum um framhaldandi arbeiðsskyldur eftir innleiðandi 3-ára skeiðið, sum gongur út næsta summar (J.Neish, H.Ziska og C.Andersen).

c. Byrjandi fyrireikingar og metingar av økjum og leitingarmøguleikum í tilknýti til eitt 2. útbjóðingarumfar (kanningardeildin).

d. Luttøku í verkætlan hjá Statoil og Halliburton um boring í basalti (innleiðandi luttekur C.Andersen fyri JFS).

e. Sindri-verkætlanin:

i. Luttøka í stýrinum (MVH),

ii. Vísindalig samskipan (T.D-Jensen),

iii. Røkt av heimasíðu (J.Neish og B.Johannesen),

iv. Verkætlanin “Structural Nomenclature” (J.Neish),

v. Verkætlanin “Characterization and Architechture of Basalt in the Faroes Region” (T.Madsen)

vi. Boriverkætlan á Glyvursnesi, har JFS ger part av jarðfr. arb. á boristaðnum og av kjarnulýsingunum (C.Andersen, eftir sáttmála við GEUS).

f. Gerð av nýggjari “Kunngerð um jarðfrøðilig viðurskifti í sambandi við góðkenning av dýpdarboringum” og “Kunngerð um dátur o.a.m. frá jarðfrøðiligum kanningum í sambandi við kolvetnisvirksemi” (dátudeildin við stuðli frá trygdardeildini á OMR).

g. Uppdatering av “arbeiðsstøðini” (Landmark/UNIX) (dátudeildin)

h. (Støðug) móttøka av kanningardátum, QC, skráseting, og goymsla, gerð av kortum og røkt av edv-skipanini (dátudeildin).

i.  (Verkætlanin viðvíkjandi møguligum føroyskum Petrobanka hvílir í løtuni.)

2. Landgrunsspurningurin:

Luttøka í ymiskum fora í sambandi við landgrunsspurningin, herundir:

a. Samskifti av ymiskum slag við grannalondini.

b. Luttøku í ríkisins samskipanarbólki (koordineringsudvalg) viðv. møguligum landgrunskrøvum uttan fyri 200 fjórðingamørkini, eitt nú norðan- og sunnanfyri Føroyar (MVH hevur higartil luttikið saman v. umb. frá uttanlandsdeildini í løgmansskrivsstovuni – í tøttum samskifti við OMR).

c. Leiðsluábyrgd av geotekniska arbeiðnum (vegna ríkið), sum júst skal setast í verk, viðv. innsavnan, samskipan og rapportering av jarðtekniska próvtilfarinum í tilknýti til møgulig landgrunskrøv út um 200 fj. (innleiðandi einamest MVH, men fleiri fólk koma at arbeiða við hesum – í samstarvi við GEUS).

3. Almennar jarðfrøðiligar kanningar:

a. PhD-verkætlan viðv. jarðsøguligum veðurlagsviðurskiftum (L.Mortensen í samstarvi við KU, UNIS, Lund Univ., GEUS v.m.).

b. Jørðerosiónskanningar. Partar av verkætlanini er fíggjað av Nordisk Ministerråd. Kanningin fevnir um eitt øki á Sornfelli, og ætlanin er at geva út ein bókling um evnið. Arbeitt verður við at víðka náttúru landafrøðiligu kanningarnar til hagan sunnanfyri Hósvík.  (L. Mortensen í samstarvi við Jarðarráðið og Náttúrugripasavnið).

c. Kanningar av skriðulopum í  útvaldum støðum í Norðuroyggjum, Eysturoy og Streymoy. Partvíst  fíggjað av Oljumálaráðnum og føroyska granskingarráðnum. (L. Mortensen).

d. Scannet verkætlanin, m.a. fjallaveðurlag á Sornfelli. Í samstarvi við hini Norðanlondini. Fíggjað av EU.  Í december kemur ein grein í Fróðskaparrit um tey fyrstu úrslitini frá hesum kanningunum. (L. Mortensen í samstarvi við Dr. Hanne Christiansen, Svalbard).

e. Norlake.  Fíggjað av danska granskingarráðnum. Vísindalig grein um jarðfrøðilig og landafrøðilig viðurskifti kring útvald vøtn í Føroyum. (L. Mortensen í samstarvið við Norlake verkætlanina).

f. Rekonstruktión av seinístíðar strandalinjuni við dømi úr Nólsoy. Havbotnskort av sidescan data vestanfyri Nólsoy sameint við loftmyndir og hæddarlinjur á Nolsoy. (L. Mortensen og John Zachariassen í samstarvi við GEUS og UNIS).
g. Hol í jørðini í Elduvík. Kanningar av umstøðum viðvíkjandi  holi í  haganaum í Elduvík.  Arbeitt verður við upplýsingum úr Bø, Leirvík, Suðuroy og Tórshavn. (L. Mortensen).

h. GIS-dátugrunnur. Uppsamling av verandi teldutøkum dátum í GIS-dátugrunn, sum verður grundarlag fyri vísindaligum kortum á landi og havi (L. Mortensen og John Zachariassen í samstarvi við NVD og Fiskirannsóknarstovuna).

i. Geotekniskar kanningar og ráðgeving til LVF, SEV, p/f Norðoyatunnilin o.o. í sambandi við tunnilsgerðir o.a.m. (C.Andersen, T.Madsen, MVH).

4. Kunningarvirksemi:

a. Oljuframsýningin  á Debesartrøð (NGS): Í heystfrítíðini verður serligt kunningatiltak fyri børn: “Rannsóknarferð á oljuframsýningini á Debesartrøð”. Framsýningin stendur uppi á Debesartrøð restina av árinum, og arbeitt verður við at fara runt um landið komandi vár við ferðaframsýning undir heitinum ”Oljuleiting í Føroyum”. (A. Jægerup og P. Askham í samstarvi við læraraskúlanæmingar í starvsvenjing).

b. Arbeiðið er byrjað viðvíkjandi nýggjari framsýning næsta summar um Føroya jarðfrøði (A.Jægerup, L.Mortensen, P.Askham, NGS).

c. Undirvísing í jarðfrøði og oljuleiting á miðnámsskúlastøði til HF- og Studentaskúlar,  Handilskúlar v.fl., herundir fyrilestrar um olju og oljuleiting í sambandi við at skeið við telduspæli frá Agip verður hildið í heyst á Føroya Handilsskúla.

d. Bókasavnið arbeiðir í løtuni við skráseting av OMR-bókmentum og við dagføring av JFS-heimasíðuni. Dentur verður lagdur á at læra starvsfólkini í húsinum at nýta teldutøkar leitiskipanir (B.Johannesen, L.Mortensen – partvíst í samstarvi við FLB).

e. Luttøka í verkætlanini “Science Troubadour” undir Leonardo da Vinci ætlanini hjá ES viðvíkjandi almennari kunning um náttúruvísundalig viðurskifti, herundir kunna lærarar, børn og ung um jarðfrøði (A.Jægerup, saman við m.a. Institutt for Geologi, Oslo).

f. Skelti við Hósvík við útsýni yvir á Selatrað. Jarðfrøðilig kunning um m.a. Reyðafellstind og Eysturoyarsyllina. (A. Jægerup og L. Mortensen í samstarvi við Ferðaráðið).

g. Skelti við Borðoyarvík. Landafrøðilig kunning um morenuna á Borðoyarvík, ið er einasta kenda dømi á landi um tilfar frá tveimum ístíðum. (B.Johansen og L. Mortensen í samstarvi við Ferðaráðið).

